
«ԳՈՒՅՔ ՀԵՏ ՎԵՐՑՆԵԼՈՒ, ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՏԵԽՆԻԿԱԿԱՆ  ՍՏԵՂԾԱԳՈՐԾՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ԵՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՏԵԽՆԻԿԱԿԱՆ  ՄՈԴԵԼԱՎՈՐՄԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼՄԱՆ  ՁԵՎՈՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՄԱՐԶԱՏԵԽՆԻԿԱԿԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՎԵՐԱԿԱԶՄԱԿԵՐՊԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
«Հայաստանի Հանրապետության կրթության, գիտության, մշակույթի և սպորտի նախարարության «Տեխնիկական մոդելավորման հանրապետական մարզադպրոց» և Հայաստանի Հանրապետության կրթության, գիտության, մշակույթի և սպորտի նախարարության «Տեխնիկական ստեղծագործության հանրապետական կենտրոն» պետական ոչ առևտրային կազմակերպությունները միաձուլման ձևով Հայաստանի Հանրապետության կրթության, գիտության, մշակույթի և սպորտի նախարարության «Մարզատեխնիկական հանրապետական կենտրոն» պետական ոչ առևտրային կազմակերպության  վերակազմակերպելու  մասին» Հայաստանի Հանրապետության կառավարության որոշման նախագիծը բխում է «Պետական ոչ առևտրային կազմակերպությունների մասին» ՀՀ օրենքի 13-րդ և 14-րդ հոդվածների, ՀՀ քաղաքացիական օրենսգրքի իրավաբանական անձանց վերակազմակերպման վերաբերյալ դրույթների, ինչպես նաև «Հանրակրթության մասին» ՀՀ օրենքի՝ լրացուցիչ (արտադպրոցական) կրթության կազմակերպմանը վերաբերող հոդվածների պահանջներից։
Միաժամանակ, նախագծի մշակումը պայմանավորված է արտադպրոցական կրթության ոլորտում կառավարման արդյունավետության բարձրացման, ռեսուրսների նպատակային օգտագործման և տեխնիկական ուղղվածությամբ կրթության զարգացման անհրաժեշտությամբ։
2. Ընթացիկ իրավիճակը և խնդիրները
Ներկայում գործող երկու ՊՈԱԿ-ներն ունեն սահմանափակ ֆինանսավորում, հնացած կամ անբավարար նյութատեխնիկական բազա, ինչպես նաև տարածքային և սանիտարահիգիենիկ խնդիրներ։ Սաների ներգրավվածության մակարդակը բավարար չէ։
Առկա իրավիճակը հանգեցնում է՝
· վարչական ծախսերի կրկնության, 
· [bookmark: _GoBack]մասնագիտական ներուժի ցրվածության, 
· պետական միջոցների ոչ արդյունավետ օգտագործման։ 
Միաժամանակ, երկու կազմակերպություններում առկա մասնագիտական ներուժը չի օգտագործվում ամբողջական կերպով․ բացակայում է միջոլորտային համագործակցությունը, չեն ձևավորվում թիմային ինժեներական ծրագրեր և չի ապահովվում շարունակական կրթական շղթա։
Գործող մոդելում առկա է նաև կրթական և մարզական բաղադրիչների տարանջատվածություն, մասնավորապես՝ մարզադպրոցը չունի բավարար ուսումնական ենթակառուցվածք, իսկ ստեղծագործության կենտրոնը՝ մարզական համակարգ։

3. Կարգավորման նպատակը

Նախագծով նախատեսվում է երկու կազմակերպությունների միաձուլման արդյունքում ձևավորել մարզատեխնիկական կառույց, որը կունենա մեկ կառավարման համակարգ, միասնական բյուջե և զարգացման միասնական ռազմավարություն։
Միաձուլման արդյունքում կստեղծվի ուսումնամարզական ամբողջական համակարգ, որը կապահովի տեխնիկական ստեղծագործության, ինժեներական հմտությունների զարգացման և տեխնիկական մարզաձևերում մրցութային պատրաստվածության համադրությունը։
4. Իրավական ակտի կիրառման դեպքում ակնկալվող արդյունքը

Նախագծի ընդունման արդյունքում ակնկալվում է՝
· բարձրացնել կառավարման արդյունավետությունը, 
· ապահովել ռեսուրսների կենտրոնացում և արդյունավետ օգտագործում, 
· զարգացնել տեխնիկական ուղղվածությամբ արտադպրոցական կրթությունը, 
· ավելացնել սաների ներգրավվածությունը, 
· ուսուցանվող ուղղություններով՝ բարելավել մրցութային արդյունքները և բարձրացնել միջազգային մասնակցությունը, 
· նպաստել մասնագիտական կողմնորոշման և ինժեներական հմտությունների զարգացմանը։ 
Ծրագիրը կունենա ոչ միայն կրթական և մարզական, այլ նաև տնտեսական և ռազմավարական նշանակություն։

5. Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է  Հայաստանի Հանրապետության կրթության, գիտության, մշակույթի և սպորտի  նախարարության կողմից:
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը բխում է ՀՀ կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  1-ին և  2-րդ պարբերություններից՝ «Կառավարության համար գերակա խնդիր է կրթության և գիտության զարգացումը, ինչի շնորհիվ է միայն հնարավոր հասնել կայուն ու ներառական զարգացման ու համընդհանուր բարեկեցության: Մարդկանց  գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը:Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին: Կրթության բոլոր մակարդակների համար առանցքային են լինելու ներառական կրթական միջավայրի ստեղծումը, կրթության բովանդակության և կրթական ծրագրերի արդիականացումը, անհրաժեշտ ենթակառուցվածքների արդիականացումն ու վերազինումը, ժամանակակից տեղեկատվական տեխնոլոգիաների լայն կիրառումը ուսուցման և կառավարման համակարգերում, «կրթություն-գիտություն-աշխատաշուկա» կապի ամրապնդումը: Խրախուսվելու է նաև կրթությունն ամբողջ կյանքի ընթացքում ։» 
Միջոցառման անհրաժեշտությունը բխում է նաև  «Հայաստանի Հանրապետության կրթության մինչև 2030 թվականը զարգացման պետական ծրագրից» բխող գործողությունների ծրագրի 3-րդ գլխի 81-րդ կետի 2-րդ կետի «ա» ենթակետից. Ուսումնական հաստատությունների շենքային պայմանների բարելավում, ուսումը խթանող, գրավիչ, ապահով և անվտանգ, բազմաֆունկցիոնալ ֆիզիկական և ժամանակակից թվային տեխնոլոգիաներով հագեցած համագործակցային միջավայրի ստեղծում՝ հաշվի առնելով կրթության նորացող մեթոդաբանությունը, անվտանգության և համընդհանուր մատչելիության չափանիշները, և  81-րդ կետի 2-րդ կետի «ե» ենթակետից. «Ոչ ֆորմալ ուսուցման կառույցների, այդ թվում՝ արտադպրոցական դաստիարակության կազմակերպությունների գործունեության հիմնական պահանջների, գույքային և նյութատեխնիկական չափանիշների սահմանում՝ ըստ անհրաժեշտության»։
7. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացում կամ նվազեցում չի նախատեսվում:

